
Gjysh Saliu jetonte në një fshat malor 
me nipin e tij, Aliun. Të dy zgjoheshin 
herët në mëngjes dhe bënin bashkë 
punët e shtëpisë. Sapo kryenin punët, 
gjysh Saliu lexonte Kuranin Famëlartë, 
kurse Aliu e dëgjonte atë me vëmendje. 
Dëshira më e madhe e Aliut ishte, që 
kur të rritej të bëhej si gjyshi. Andaj 
dhe mundohej ta imitonte në gjithçka 
që bënte gjyshi i tij.

Një ditë prej ditësh, Aliu pyeti gjy-
shin e tij:

- Gjyshi im i dashur, edhe unë dua të 
lexoj Kuranin Famëlartë, sikurse e lexon 
ti. Mirëpo, sado që përpiqem, nuk arrij 
dot ta lexoj si ti. Shumë gjëra kur i 
lexoj, nuk i kuptoj… Të lutem, gjysh, më 
ndihmo!.. 

Gjysh Salihu e la punën që kishte në 
dorë dhe iu afrua Aliut, duke i thënë:  

-Nipçe, merre këtë 
shportë, e shko na 
mbush pak ujë në 
lumë…  

Aliu mori shportën 
dhe me vrap shkoi 
te lumi. E mbushi 

shportën me ujë. Mirëpo..., uji ishte 
zbrazur i tëri nga shporta, pa arritur në 
shtëpi. 

Gjyshi buzëqeshi dhe i tha: 
- Nipçe, pasi të mbushësh shportën 

me ujë, duhet të vish më shpejt... 
Aliu shkoi për së dyti te lumi. Ashtu 

sikurse e kishte porositur gjyshi, erdhi 
më shpejt në shtëpi. Por, prapë, pa arri-
tur në shtëpi, uji ishte zbrazur.

Aliu i nevrikosur i tha gjyshit:
- Gjysh, edhe nëse vrapoj, përsëri 

shporta është bosh… E kam të pamu-
ndur ta kryej këtë punë me shportë. Ta 
sjell ujin me kovë?..

- Jo, unë dua nga ti një shportë me 
ujë! – këmbënguli gjyshi. 

Aliu shkoi për herë të tretë te lumi. 
Hodhi shportën në ujë dhe e nxori. 
Shporta  mbushej, por pa kaluar shumë 
kohë, zbrazej e gjitha. Një veprim të 
tillë, Aliu, e bëri disa herë.

U kthye në shtëpi, dhe menjëherë i 
tha gjyshit: 

- Sapo mbushja shportën, ajo bosha-
tisej menjëherë. Kjo punë që po bëj 

MësiMi që doli
nga shporta

HatixHe kubra

është e padobishme. Kjo punë nuk ka 
rezultat… 

Gjyshi, pasi vërejti shportën, i tha:
- A je i sigurt Ali, që nuk ka pasur as-

një dobi përpjekja jote?
Aliu pa shportën me kujdes. Vuri re 

që ngjyra e shportës së ndotur, kishte 
ndryshuar. Sa herë që kishte mbushur 
shportën e ndotur me ujë, ajo kishte 
ndryshuar ngjyrë, si nga jashtë ashtu 
edhe nga brenda. 

Kur gjyshi pa se nipi i tij kishte vënë 
re këtë ndryshim, i tha:

- Ali i dashur, ashtu sikurse uji lar-
gon papastërtitë e shportës, edhe ai 
që lexon vazhdimisht Kuranin Famëlar-
të, edhe sikur mos ta kuptojë kuptimin 
e Tij, edhe sikur të harrojë ato çfarë 
ka mësuar përmendësh, i pastrohet 
bota e tij e brendshme dhe e jashtme, 
sado që ai mund të mos e vërejë këtë.  

Aliu u emocionua nga përgjigjja e 
gjyshit. Vendosi të lexojë më shumë 
Kuranin Famëlartë, edhe pse nuk ia 
dinte kuptimin shumë gjërave, për 
momentin.

Fshehur nëpër hije malesh
Dergjet borë e butë

Derdh lotët e kaltër... Marsi
Me të është në luftë.

Ecën diell – def i artë.
Eh, ç’i qesh fytyra!

Te dëbora veten sheh
Në mijëra pasqyra.

Xhevat Beqaraj

Marsi

Xhahid Bushati

Era mori 
fshEsën...
Era mori fshesën,

retë arratinë,
dielli qeshi, tha:

“Unë e di shtëpinë!”

Era mori fshesën,
vu-vu-vu këndoi,
u ngrys deti, tha:

“Dallgët s’i numëroi...”

Era mori fshesën,
por një çast e ndali,

se mbeti pa miq,
dhe e mori malli...



5

Ylli, ende fle...
Hënën, e zu gjumi...

Reja nis e qan,
sepse ngjyrën humbi...

-Mos qaj!-i tha era
(vu-vu, buçet fort).

Lotët ia ndalon
edhe e bën zog...

Era lotët 
ia pushon...

Tashmë nuk më duan më. Për këtë jam 
shumë e sigurt. Eh, ku janë ato ditë të bu-
kura, kur më donin aq shumë?..

Atëherë isha vetëm unë dhe vetëm për 
mua interesoheshin. Unë isha gjithçka që 
kishin. Sa shpejt më harruan!?..

Çdo gjë filloi, kur ai ende nuk kishte lindur. 
Pa ardhur në këtë botë i blenë djepin dhe ia 
zbukuruan. I blenë rroba të bukura dhe shu-
mëngjyrëshe. Tashmë në shtëpi flitej vetëm 
për të. Të gjithë prisnin me padurim ditën, 
kur ai do të lindte. Më në fund lindi dhe për 
mua filluan ditët plot hidhërim.

Emrin ia vunë Gëzim. Çfarë gëzimi, se! 
Ai vetëm flinte gjumë, qante dhe mbushte 
pelenat! Nuk e kuptoj se si gëzohen me të 
dhe për të! Nëna ime vetëm me të merret. 
Fjeti, u zgjua, e mori uria, e mori etja, mbu-
shi pelenat, ka temperaturë, është sëmurë... 
Aisheja u harrua fare. Me mua as nuk flasin 
dhe as nuk luajnë më...

Para se të flija, nëna gjithmonë më tregon-
te përralla. Por tani fle e vetme. Ndërsa ba-
bai, sa vinte prej punës më pyeste se ç’kisha 
bërë atë ditë në shkollë dhe se si isha. Për 

fundjavë më çonte në park. Por tani gjëja 
e parë që bën, është të shohë Gëzimin, të 
pyesë për Gëzimin... Më e keqja është se, 
jo vetëm nëna me babin, por edhe gjyshi, 
gjyshja, tezet, xhaxhallarët, hallat... sillen në 
të njëjtën mënyrë. 

Tani të gjithë i kanë sytë tek ai... Më parë 
nuk ishte kështu... Sa vinte në shtëpi, gjyshi 
më merrte në krahë dhe më puthte në faqe 
ëmbël. Tezja më përkëdhelte flokët dhe m’i 
krihte ato. Ndërsa Gëzimi, edhe pse nuk 
ka flokë, nuk zbret kurrë nga krahët e tyre. 
Pale, kur i blejnë edhe dhurata, veshje, lod-
ra e gjëra të tjera, atëherë nuk duroj dot 
fare...

Dje i dëgjova, kur po bisedonin me njëri-
tjetrin. Nëna po i thoshte tezes me zë të ulët: 
“Lëre lëre, Aisheja e ka shumë zili Gëzimin”. 
E përse ta kem zili atë bebe të vogël!?.. Ai 
ende nuk di të ecë e të flasë!.. 

Kjo punë nuk mund të vazhdonte më kë-
shtu... Duhej të bëja diçka. Ishte e pamundur 
që nëna të mos më donte. Prandaj duhej të 
gjeja mënyrën për të tërhequr vëmendjen 
e nënës. Papritur më erdhi një ide. Të bë-
hesha e sëmurë... Mbase nëna do të inter-
esohej përsëri për mua. U shtriva në krevat 
dhe fillova të bërtisja me sa fuqi që kisha: “O 
lele, barku! Po më dhemb shumë!.”

Nëna erdhi e shqetësuar pranë meje. Më 
pyeti:

- Çfarë ke moj bijë?!.. Çfarë të dhemb?!.. 
Në fytyrë kisha një hidhërim të madh, por 

brenda meje ndihesha shumë e lumtur. Arri-
ta t’i tërhiqja vëmendjen nënës sime. Por për 
fat të keq kjo nuk zgjati shumë. Nëna tele-
fonoi babin dhe më çuan te doktori. Doktori 
më vizitoi dhe tha se nuk kisha ndonjë gjë 
të madhe. Pastaj filluan të pëshpëritnin mes 
njëri-tjetrit. Vallë, mos kishin kuptuar gjë që 
po bëja, gjoja?.. Megjithatë nëna me babin 
nuk më thanë gjë. Kur erdhëm në shtëpi, 
çdo gjë u kthye si më parë. 

Çdo fëmijë ka vend në zemrën e nënës...
Çagri Tashgetiren

Ditët kaluan dhe ... 
Dje nëna u mundua të ma jepte bebin në 

krahët e mi në mes të të gjithëve. 
“Ta mbajë edhe motra pak”, tha. E mora 

pa dëshirë. Po më ngushëllonin duke më 
thënë se isha bërë motër! Por në fakt, në 
këtë mënyrë po e fshihnin, se e donin më 
shumë bebin. Mua do të ma hedhin ata?.. U 
mërzita dhe vara turinjtë. Papritur, në fytyrën 
e Gëzimit, u duk një buzëqeshje. Brenda 
meje filloi të rridhte një ndjenjë ngrohtësie. 
Por menjëherë e përmbajta veten.

Me kalimin e ditëve, brenda meje filluan 
të lindnin ndjenja 
të tjera. Fillova ta 
mbikëqyrja Gëzi-
min nga larg dhe 
vura re se më parë 
nuk e kisha vërejtur 
me kaq kujdes. Sa 
fytyrë të vogël që 
kishte! Sa duar të 
lezetshme! Po goja, 
hunda gjithashtu... 
Herë pas here sikur 
më buzëqeshte, pa 
dashje. 

Njëherë kur nëna 
nuk ishte aty afër, i 
shkova pranë. Le të 
ngelet midis nesh, 
por e pranoj se ish-
te shumë i ëmbël. I 
përkëdhela kokën. 
I zgjata gishtin tek 
dora dhe ai ma kapi 
gishtin me gishtat e 
tij të vegjël. Sa ndjenjë e bukur që ishte! Në 
atë çast dëgjova hapat e nënës. Tërhoqa 
dorën menjëherë dhe e ktheva fytyrën nga 
dritarja. Bëra sikur po shikoja nga dritarja 
dhe mendoja se, mos vallë nëna më kishte 
diktuar...

Nëna buzëqeshi. Shkoi në sallon dhe u 
kthye me një dosje në dorë. Së bashku u 
ulëm në kolltuk dhe filloi të më përkëdhel-
te flokët. Ndërsa unë qëndrova pa reaguar 
fare.

Nëna tha:
- Nuk të pëlqen që, unë merrem kaq shu-

më më Gëzimin, apo jo?
- Po, - i thashë.
- Ti mendon se, nga që nuk merrem me 

ty, nuk të dua?!..
Sytë m’u mbushën me lot. Duke belbëzuar 

thashë:
- P... po nënë. Ti më ke harruar...
Dosja që solli nëna ishte një album fotog-

rafish. Nëna e hapi dhe filloi të më tregonte 
fotografitë e vjetra. Në një fotografi, unë isha 
e vogël sa Gëzimi dhe qëndroja në krahët 

e nënës. “Sa e vogël pa-
skam qenë!”

Nëna vazhdoi së tre-
guari:

- E shikon, edhe ti, kë-
shtu, ke qenë më parë. 
Edhe ti ke qenë një 
bebe e vogël. Një bebe 
nuk mund të bëjë asgjë 
vetë dhe ka nevojë për 
nënën. Ti u rrite, mund 
të ecësh, të flasësh dhe 
hash vetë. Por bebja nuk 
mund t’i bëjë vetë këto. 
Bebet rriten me kujdes 
dhe dashuri. Unë si 
nënë, jam e detyruar të 
kujdesem për të. Por kjo 
nuk do të thotë se, unë 
nuk të dua ty. Në zemrën 
e nënës, çdo fëmijë ka 
vendin e tij të veçantë. Ti 
je Aisheja ime!.. Ndërsa 
ai, është vëllai yt. Vëllai 

yt nuk ka nevojë vetëm për mua, por edhe 
për dashurinë dhe kujdesin tënd. Ai do të rri-
tet dhe do të thotë: motër. Do të dojë shumë, 
më beso! Unë e di që edhe ti e do shumë 
atë. Ti je shumë e çmuar për ne.

U preka jashtë mase nga fjalët e nënës, 
e përqafova fort dhe i thashë:

- Do vazhdosh të më tregosh përralla, apo 
jo?

Nëna duke buzëqeshur tha:
- Të jap fjalën bija ime!..

Samiu i vogël në mbrëmje bashkë me familjen e tij bënin 45 
minuta mësim hadithi. Ata përpiqeshin t’i komentonin ngjarjet e 

ditës nën dritën e haditheve, që kishin lexuar. 
Samiu i vogël përfitonte shumë nga këto mësime dhe në jetën e 

përditshme përpiqej të vepronte ashtu siç ka porositur 
i Dërguari i Allahut (a.s.).

Kur SAmiu i vogël me ShoKët 
gjenin Kohë të lirë,
loznin futboll bAShKë
me njëri-tjetrin. në Këtë 
mënyrë ArgëtoheShin
Dhe bënin Sport.

genti luAnte
Shumë mirë futboll. Ai bënte gjuAjtje Shumë

të buKurA.

Një mësim
nga mësimet
e Hadithit

Behlul Bera

nDeShjA
mbAroi Dhe të 
gjithë iShin
të loDhur. 

përsëri luajte shumë 
bukur, gent! për 

mendimin tim, ti duhet 
të bëhesh futbollist, kur 

të rritesh.

Do të bëhem inshallah!
madje do të bëhem një 
futbollist shumë i zoti.
Do të fitoj shumë para.

të gjithë do të më 
njohin. të gjithë

do të hyjnë në radhë 
për të marrë një 
autograf  nga unë.

për mendimin tim, 
ti duhet të bëhesh 
mundës. ti mund të 
bëhesh një mundës 

shumë i aftë.

me të vërtetë, çfarë dëshiron 
të bëhesh ti, Sami?

hmmm! Shokë, unë akoma nuk 
e kam menduar seriozisht se, 

çfarë dua të bëhem.



10

KiShte ArDhur KohA për të 
fjetur, por SAmiu i vogël 
AKomA nuK i KiShte gjetur 
përgjigje pyetjeS Së tij.

befAS i erDhi në menDje një 
hADith fiSniK, të cilin vëllAi i 

mADh e KiShte lexuAr në mëSimet 
e hADithit, që bënin Së bAShKu 

me fAmiljen.

“më i miri prej jush,
është ai që njerëzit kanë
më shumë dobi prej tij.”

Si mund të bëhesh
më i dobishëm
për njerëzit?

elhamdulillah!

pAS nDeShjeS të gjithë ShKuAn në Shtëpi.
SAmiu i vogël po puShonte në Shtëpi Dhe po

menDohej. në menDje i KiShte ngelur Se çfArë 
Do të bëhej, Kur të rritej.

veten e imAgjinoi në profeSione të nDryShme.
Secili KiShte veçori të nDryShme. çfArë DëShironte SAmiu i vogël? 
të iShte tërheqëS, i fuqiShëm, i pASur, me pozitë, i fAmShëm,
i reSpeKtuAr Dhe i DobiShëm...

“...Kush dëshiron të bëjë
një mirësi dhe nuk e bën dot, 

Allahu e pranon këtë si një mirësi 
të mrekullueshme që është bërë. 
Kush dëshiron të bëjë një mirësi 
dhe e bën, Allahu e shkruan atë 
duke filluar me dhjetë fish e deri 

në shtatëqind. madje shkruan 
edhe më shumë.” 

Si mund të bëhesh
më i dobishëm
për njerëzit?

mësues, ju më dhatë
shumë dije. ju jam

shumë borxhli!

të lutem,
kjo është

detyra jonë!

elhamdulillah!

hoxhë i nderuar,
ju më mësuat islamin! 

tani po përpiqem
të bëhem një mysliman

i mirë.

zoti qoftë i kënaqur 
me ty biri im, doktor! 
Mjekimi që më dhe, m’i 

pushoi dhimbjet.

SAmiu i vogël fjeti i qetë, eDhe pSe nuK
KiShte venDoSur plotëSiSht Se çfArë Do 
të bëhej. tAShmë e Dinte Se Si munD të 

venDoSte... Ai Do të zgjiDhte profeSionin 
që MunD t’u bënte SA Më ShuMë Dobi 
njerëzve SipAS AftëSive që KiShte. 

SAmiu i vogël u qetëSuA,
Kur e Kujtoi Këtë hADith fiSniK.
tAShmë e Dinte Se për çfArë Do të venDoSte.



Një biznesmen u ndal pranë një dy-
qani, ku tregtoheshin lule natyrale. 
Donte të blinte një buqetë, për t’ia 
dërguar nënës në shenjë respekti dhe 
dashurie. Nga që e ëma jetonte larg, 
shumë larg, mendoi që  lulet t’i dër-
gonte me postë. 

Sapo vuri këmbën e parë në dyqan, 
vrullin ia ndali një vajzë e vogël, e cila 
qëndronte në buzë të trotuarit. Ajo i 
vështronte me ëndje lulet e bukura 
shumëngjyrëshe.  

Biznesmeni iu afrua dhe e pyeti:

- Çfarë të shqetëson?... Mund të të 
ndihmoj...

Ajo e vështroi e habitur dhe iu për-
gjigj:

- Dëshiroj të blej një trëndafil të kuq 
për nënën time! Kam vetëm 70 lekë, 
ndërsa trëndafili kushton 200 lekë.

Biznesmeni buzëqeshi dhe i tha: 

- Eja me mua! Do ta blej unë trënda-
filin e kuq.

Ai ia bleu lulen me kënaqësi vajzës, 
dhe, ndërkohë porositi tufën e luleve 
për nënën e tij. 

Në dalje të dyqanit, biznesmeni i tha 
vajzës:

- Unë mund të të përcjell dhe në 
shtëpi...

Vajza nuk foli. E vështroi...  

- Të lu...tem më ço atje, ku pre-
het nëna ime! – tha duke iu dridhur 
buza. 

Biznesmeni, në fillim nuk i kuptoi fja-
lët e vajzës, por gjatë rrugës, e mori 
vesh se po  shkonin drejt varrezave të 
qytetit. 

Vajza me lot në sy dhe me lot mbi 
petale, vendosi në heshtje trëndafilin 
e kuq mbi varrin e nënës së saj...  

Biznesmeni u kthye menjëherë tek 
dyqani i luleve. Anuloi porosinë që 
kishte bërë pak më parë: lulet t’i dër-
gonte me postë. 

Bleu një buqetë të madhe me lule, 
nga më të shtrenjtat. Vendosi të udhë-
tonte kilometra të tëra, veç ta shikon-
te nënën, ta përqafonte atë, dhe me 
duar të tij t’ia dhuronte buqetën që 
kishte përgatitur.

Do t’i thoshte përmes fjalëve të zem-
rës: “Nënë! Sa të dua, moj nënë!..” 

Një mësim nga 
një vajzë e vogël...

Përgatiti: Gilman Kazazi

Mbreti i pyllit, luani, po ulërinte fuqishëm. 
Kishte uri. Ishte shumë e vështirë të shpëtonte 
ndonjë kafshë apo shpend nga kthetrat e tij.

Një ditë prej ditësh, sorkadhet, lepujt, dhitë e 
maleve, gjirafat dhe kafshët e tjera u mblodhën 
për ta ndalur këtë të keqe, që u kishte ardhur 
në derë.

Shkuan tek Mbreti i pyllit, dhe i thanë:
- Madhëri! Kemi vendosur, që çdo ditë gjahu t’u 

vijë te këmba juaj. 
Luani, nga që ishte i uritur, e pranoi menjëherë 

këtë ide.
Kaluan shumë ditë, dhe radha i erdhi lepurit 

që të shkonte tek luani. Veshëgjati, kaq shumë 
ishte i frikësuar dhe i zvogëluar, sa nuk arrinte 
dot të pranonte të shkonte me këmbët e veta tek 
luani. Por lepuri, edhe pse ishte në këtë gjendje 
tmerruese, po i punonte mendja për një plan. U 
vonua qëllimisht, deri sa i dha zgjidhje planit të 
tij, që kishte menduar. 

…Më në fund shkoi tek luani. E gjeti të nevri-
kosur shumë, nga vonesa e lepurit.

- Pse u vonove kaq shumë? – ulëriti luani.
- Ah, mos pyesni, madhëri! – u përgjigj kokëulur 

lepuri. Teksa po vija tek ju, pashë një tjetër luan, 
që po thoshte: “Mbreti i vërtetë i pyllit jam unë!” 
- dhe një lumë fjalësh fyese përdorte kundrejt 
jush. Mezi shpëtova prej tij…

Mbreti luan u nevrikos edhe më shumë.
- Kush është ky, i pafytyrë? - ulëriti. Mesa du-

ket, e ka marrë malli për gjak. Që tani po shkoj 
t’ia ndreqi qejfin!

U nis për rrugë. Para ecte lepuri, kurse prapa 
luani. Ecën sa ecën.., kur panë një grykë pusi.

- Ja, Madhëri! Brenda këtij pusi është ai, luani 
rrenacak dhe i pafytyrë që, para pak minutash ju 
fyente ju!, - i tha lepuri.

Luani i zemëruar u përkul tek gryka e pusit dhe 
pa veten që reflektonte mbi ujë. Filloi të ulërinte 
e të thërriste. Kur dëgjoi se të njëjtat ulërima 
dhe të bërtitura vinin nga poshtë, u marros nga 
nervat, dhe… “bëlldum” u hodh brenda. 

E pa veten të rrethuar nga një ujë i akullt. Mirë-
po, tani, ishte shumë vonë për të dalë që andej… 
Një lepur i vogël e i zgjuar ia kishte hedhur bu-
kur!.. 

Pylli shpëtoi një herë e përgjithmonë.



Hysni Emiu, duke treguar me gisht nga i pa-
ndehuri, tha: 

- Gjykatës i nderuar! Kur u nisa vitin e kaluar 
për në kurbet, i lashë amanet këtij burri një 
unazë me gurë diamanti. Tani ia kërkoj una-
zën, por ai nuk ma kthen. 

Gjykatësi iu drejtua Mëstëk Kahjasë, i cili 
ishte ulur në vendin e të pandehurit, duke e 
pyetur:

- Përse nuk ia kthen unazën këtij burri? 
Mëstëk Kahjaja u përgjigj:
- Ky burrë po gënjen. Mua nuk më ka dhënë 

asnjë unazë.
Gjykatësi pyeti Hysni Emiun:
- A kishit ndonjë dëshmitar atë ditë që ia dhe 

unazën këtij burri? 
- Jo, - tha Hynsi Emiu. Kur ia dhashë una-

zën ishim nën një pemë gështenje dhe, aty, 
nuk kishte asnjë njeri veç ne të dyve.

Atëherë gjykatësi tha:
- Atëherë shko tek 

ajo pemë gësh-
tenje dhe më sill 
mua një degë prej 
saj! - Ndërsa ti, 

Mëstëk Kahja, prit këtu. 
Pa kaluar një gjysmë ore, gjykatësi i tha Më-

stëkut:
- Nga mbeti ky Hysni Emiu?! Të lutem, shiko 

nga kjo dritare, nëse ai po vjen...
Mëstëk Kahja, pa lëvizur fare nga vendi, i 

tha:
- Nuk mund të vij dot para tre orëve, gjyka-

tës i nderuar! Ai vend është shumë larg...
Atëherë gjykatësi ngriti zërin:
- Ah, gënjeshtar budalla! Nëse nuk e paske 

marrë unazën, nga e ditke se ai vend qenka 
larg? A nuk e ke dëgjuar hadithin e Pejgambe-
rit tonë (a.s.) që thotë:

“Gënjeshtra të shpie në ligësi, ndërsa 
ligësia të shpie në xhehenem.” (Buhari, 
Edeb, 69)

Pastaj i dha një dënim të rëndë.

Pema e gështenjës
Prof. dr. M. Jashar Kandemir

Llaçi, llaku dhe ...llokumet!

Adelina R. Mamaqi

Ai vogëlush ka një emër të bukur, por, 
që nga ajo ditë, kalamajtë e thërrasin 
Llaç Llaku!..

Babai i Llaç Llakut, ndërtoi në kop-
shtin e shtëpisë një magazinë për veg-
lat e punës. Edhe Llaç Llakut iu mbush 
mendja që edhe ai mund të ndërtonte 
një dhomëz për lodrat e veta.

Gjeti ca copa llamarine të llangosura 
me llucë. I lau aq sa llapëtinë. Gërmoi 
dheun me sqepar, si llogore, në formë 
katërkëndëshi, ashtu bëri babai. I nguli 
llamarinat në tokë, por ato praf!...praf!...
ranë njëra pas tjetrës...

“Sa budalla që je!” shau veten. “Këtu 
ka llaç e lloj - lloj gjëra ndërtimi, ndërsa 
unë merrem me llamarinat!”

 Gjeti aty rrotull ca copa tullash të 
thyera. Mbushi një kovë të vogël me 
llaç dhe ia nisi punës. E panë kalamajtë 
nga kangjellat e kopshtit dhe i thirrën:

- Ej, ç’ po bën aty?

- Punë për mua, nuk ju jap llogari 
juve!

- As mua? - e pyeti Bora, të cilën e 
kishte shoqe banke.

- As ty, llasticë llafazane! - llomotiti ai. 
Dhe vazhdoi punën...

- Yyy, llapush! - e përqeshi ajo. po 
djali bëri sikur nuk e dëgjoi.

Vuri tulla, shtroi llaç, vuri tulla, shtroi 
llaç, llangosi rrobat, këmbët, llërët, u 
llagavit i tëri, por çikë e nga një çikë e 
bëri dhomën. Befas vuri re se mungon-
te çatia. I nxori llamarinat nga lluca, i 
lau dhe llap e llup, i vuri si çati! Pastaj 
u hodhi një vështrim krenar kalamajve, 
rendi në punishten e babit, mori një kuti 
llak dhe filloi të lyejë llamarinat e çatisë, 
gjersa ato llamburitën si llamba, nën 
rrezet e diellit, që po perëndonte...

- Rroftë Llaç Llaku! - thirri ajo vajza, 
për të marrë hak, pse e shau llasticë.

- Llaç Llaku!...Llaç Llaku! - thirrën ka-
lamajtë aq fort, sa doli mamaja.

Kur e pa të birin ashtu të llagavitur 
kokë e këmbë, pranë “dhomës” së lod-
rave, mbeti një çast në mëdyshje: ta 
qortonte, apo të qeshte?... 

- Llaç Llak! - i tha ajo, duke qeshur 
sa i dolën lot, shko e lahu mirë e mirë, 
se kështu llum i tëri, llahtaris edhe lu-
gatin!...Forca kalamaj, hyni brenda t’ju 
gostit me llokume të freskëta për Llaç 
Llakun, që na u bë ndërtues i llojit të 
parë! - dhe i ftoi të hynin brenda...

Ada Mara

Jam e bardhë, gri e kuqe.
Hileqare dhe me huqe.

Shkoj në fshat e bëj trazira.
Pula ha nëpër shtëpira.

Leqe plot fshatarët ngrenë
Por, ata s’ma dinë hilenë!

Laku bishtin kur ma kap,
E këpus dhe… iki vrap!

Unë pa bisht, dhe mund të rri,
Por, pa pula, kurrsesi! 

Sepse jam dinake e vjetër,
Kot s’më quajnë: “Zonja dhelpër!”

Dhelpra

Si ngjit ngjitëSja?

Ngjitëses i nis historia që në shekujt e hershëm. Efekti ngjitës që bën ajo nuk është 
asgjë tjetër, veçse një reaksion kimik. Në fakt, nëse mund t’i afrojmë në mënyrë ideale 
dy lëndë, mund të ngjiten edhe pa përdorur ngjitës. Polet e ndryshme të atomeve, që 
gjenden mbi sipërfaqen e të dy lëndëve tërheqin njëri-tjetrin. Porse praktikisht është 
e pamundur të bëhet një gjë e tillë. Hapësira që duhet të jetë midis sipërfaqes së të 
dy lëndëve për të tërhequr atomet njëri-tjetrin, nuk duhet të kalojnë një të dhjetën 
e milionit të milimetrit. 

Në fakt edhe në sipërfaqen e një lënde, që duket mjaft e lëmuar, ka dhëmbëza dhe 
gropëza, të cilat kanë lartësi katër nga dhjetë mijë të milimetrit. Kështu që, të dy 
lëndët, edhe sikur të jenë të së njëjtit lloj, për arsye se sipërfaqja e tyre nuk mund të 
jetë kurrë në drejtësinë ideale, për të bërë lidhjen në masën e duhur, për të plotësuar 
hapësirat ndërmjet tyre, për të realizuar bashkimin e molekulave, nevojitet patjetër 
një ngjitëse.

Si e mban temperaturën termoSi?

Termosi ka dy enë, të cilat janë njëra mbi tjetrën. Ena e sipërme është prej metali, 
kurse e brendshmja, zakonisht, është prej qelqi. Ajri ndërmjet tyre është i hequr.

Në një ambjent me vakuum, nga që nuk ka molekula të ajrit, nuk depërton tempera-
tura. Pra, temperatura mbetet si në fillim. Mjafton të kujtojmë se ajo nuk depërton 
nga jashtë brenda, apo nga brenda jashtë.

përSe Hënën nganjëHerë e SHoHim edHe ditën?

Hëna duket më shumë sesa yjet, për arsye se ajo është shumë pranë tokës. Nëse merr 
ndriçim të mirë nga dielli, në varësi edhe të pozicionit të saj, ajo mund të duket mjaft mirë 
edhe gjatë ditës.

Forca e ndriçimit të ditës, bën që të humbasë shkëlqimi i yjeve. 
Në fakt, në vendet, ku janë yjet, ndriçimi i tyre duket ndryshe. Syri ynë këtë dallim nuk mund 

ta kuptojë. Mirëpo, nëse ka ndriçim të mjaftueshëm në zonën ku është hëna, atë mund ta 
vërejmë. Madje atëherë, kur moti është i mirë, edhe planetin Venus mund ta shohim.

Zehra Aksoj

KuSh i bëri?..

Shokët në oborr
Sheshazi u ulën.
- Pula bëri vezën,
Apo veza pulën?!

Goni e dëgjoi
Dhe përkuli belin...  

- Në fillim do gjetur
Kush e lindi gjelin!

Vetë e dhamë, 
vetë e mbajtëm,

Emblemë kombëtare 
e patëm?

Simboli ynë me shtatë shkronja,Në zemër na i rri 
– shqiponja?

Cila qe ajo bijë fisi,
Që flamurin, e qëndisi?

O Hoxhë!
Sa vjeç
jeni?..

Shkëlzen Zalli

Sami Frashëri

KuSh S’punon, 
mbetet i uritur

Një gjinkallë i vajti njëherë një milin-
gone në mes të dimrit dhe i tha:

-Nëm gjëkafshë nga gjithë këto që 
ke mbledhur dhe ke mbushur folenë, se 
s’kam ç’të ha në këtë kohë të keqe e do 
të vdes urie.

-Po ç’bëje në verë, - i tha milingo-
na, - kur veja unë lëmë më lëmë për t’i 
mbledhur këto kokrra e këto fije byku?

-Unë atëherë këndoja e ia thosha kë-
ngës, - u përgjigj gjinkalla.

-Po meqë këndoje atëherë, kërce 
tani! – tha milingona dhe i ktheu kra-
hët.

besa

flamuri

Marigoja



O Hoxhë!
Sa vjeç jeni?..

O Hoxhë!
Sa vjeç
jeni?..

Jam fiks
dyzet vjeç..!

Jam dyzet
 vjeç!

Para disa vjetësh të pyetëm, 
por edhe atëherë thatë se 
ishit dyzet vjeç, o Hoxhë!..

Çfarë ka këtu për t’u habitur, more vëllezër?
Burri që është burrë, një herë flet.

Pasi kaluan disa vjet,
shokët e pyetën përsëri Hoxhën..!

Njëra prej fotove ndryshon nga të tjerat.
A mund ta gjeni se cila është ajo?

Zbavitje

plotësoni vendet bosh të figurës me 
alternativat që janë dhënë.

Qerosi i vogël do të takojë 
Nastradin Hoxhën.

Ndihmojeni ta gjejë
rrugën.



22

Padron..! Si i kanë bërë
 këto piramida në kohët

e vjetra...?

Nuk e shoh të arsyeshme 
që ta ndaj me ty këtë 

informacion... Po çfarë thua 
more... E ku ta di unë... Aq i 

vjetër jam!?

Vëlla, një sekond!
A mund të them

diçka?

Kam parë një
ëndërr interesante.

Dëgjoje se po
ta tregoj...

Jo jo... lëre fare!
Pa frikë zgjat

2-3 javë... O ba..!
Unë u ngopa,
nuk mund të

ha më..!

As që bëhet
fjalë... Do ta mbarosh
të gjithë atë që ke 

përpara!..

O sa i lezetshëm
që qenka..! A të
kafshon, nëse
e ledhatoj...?

Nëse të
kafshon,
kafshoje
edhe ti..!

Sa herë të kam
thënë që të mëdhenjve

nuk i prihet fjala
në mes...

Dyqanxhi efendi, 
si i ke punët në 
dyqanin e ri?

S’ka asnjë 
ndryshim nga 

dyqani i vjetër.

Ooo! Po pse? Ti vetë the,
që po të ndërroje dyqanin, 
punët do shkonin më mirë.

Po! E mbaj
mend që kam
thënë ashtu...

Çfarë
defteri?!..

Por pandeha se me të ndërruar dyqanin, do ndërronin
edhe myshterinjtë... Por prapë ju... Prapë ju...
Madje edhe ky lypës, paratë që ia jap sadaka

i harxhon në një dyqan tjetër...

